
Ворсӧ шылад. Челядь чукӧртчӧны залӧ, вежсьӧны. Лымныв паныдалӧ найӧс,
чолӧмасьӧ.

Л.: Бур лун, ёртъяс, бур лун, челядь! Кутшӧм рад, мый бара локтінныд
выльвоасьны да Кӧдзыд Пӧльӧс видлыны. Ой! Со тані сулаліс Коз пу! Кодкӧ
аддзыліс эз? Коз путӧ гусялісны! Оз кӧ ло коз пуыд, Кӧдзыд пӧльыд кутас
шогсьыны.

(Пырӧ Ёма роскӧн: кытшовтӧ, чеччалӧ, радлӧ. Сувтӧ да шуӧ:)
Ё.: А-а-а! Бара локтінныд? Некутшӧм Выль во оз ло. Ошлӧн Выль во абу,

кӧинлӧн – абу, сьӧлалӧн ни тарлӧн – абу жӧ. Некод на пиысь коз пу оз мичмӧд, оз
гажӧдчы. Ті он жӧ кутӧй – мунӧй гортад.

Л.: Челядь, Ті гӧгӧрвоинныд, коді Коз путӧ гусяліс. Да! Тайӧ жӧ Ёмаыд дзебис.
Ё.: Аски волӧй либӧ аскомысь – менам чужан лун лоӧ. Сэки ме гажӧдчышта,

сёйышта. Ме челядьтӧ радейта, ням-ням.
Л.: Эн повзьӧдчы. Челядьӧс сёйны ог лэдз. Сёй кампет да пренник.
Ё.: Вай! Ме радейта жӧ юмовтӧ. Ӧтчыдысь кӧсйи сёйны Алёнкаӧс, сійӧ мыччис

шоколад – «Алёнка» шоколадыд чӧскыд жӧ вӧлӧма. Ну вай!
Л.: Ог сет!
Ё.: Мыйла? Ме ӧд ог вӧрӧд челядьтӧ!
Л.: Регыд Кӧдзыд пӧль локтас, сійӧ козьналас тэн шоколад, сетан кӧ Коз путӧ.
Ёма: Сета, сета. Но колӧны отсасьысьяс – колӧ вайны коз пусӧ, сувтӧдны да

мичмӧдны. Отсаланныд?
Л.: Но мый, челядь, отсалам ӧд? Отсалам.

(Ёма челядькӧд вайӧ кӧрӧб, перйӧны да сувтӧдӧны искусственнӧй коз пу,
ӧшлӧны чачаяс да мичмӧдӧны мишураӧн – минут 5-7)

Л.: Со и Коз пу дась. Вай сьыламӧй Коз пу йылысь сьыланкыв.
Ё.: Ме кӧсъя жӧ.
(Ворсӧ шылад. Челядь сувтӧны коз гӧгӧр, кутчысьӧны кинас, сьылӧны коз пу

гӧгӧр «Сьӧд вӧрын чужис-быдмис коз». Экран вылын – кывъяс).
Ё.: Ёна жӧ бура сьыланныд! А сэсся ме йылысь сьылӧй – «Сьӧд вӧрын чужис

мича Ёма да оліс сэні дыр…». Но-ко, сьылӧй! Мыйла он сьылӧй?
Л.: А тэ йылысь сьыланкывйыс абу, но эм ворсӧм. Сідз и шусьӧ – «Лымныв да

Ёма». Ме гусьӧн быд кагалы сета пу ним, тэ кӧ тӧдмалан – босьтан. Ворсам?
Ё.: Да!
(Лымныв сеталӧ морт 5-6-лы пу нимъяс – коз, пожӧм, суспу, ниа, кыдз, пелысь,

льӧм, ловпу. Ёма тӧдмалӧ 3-4-лысь. Эм кӧ сэтшӧм нимыс, ас дорас корӧ мортсӧ.)
Ё.: Эм кӧ «коз пу», лок ме дорӧ! Мича «кыдзпу», лок мелань! Чӧскыд колля

«суспу», вудж ме дорӧ!
(Челядь вуджӧны Ёмалань)

Ё.: Ура! Ме тӧдмалі. А ӧні ме челядьыслы сета гуся чери нимъяс, а тэ –
Лымныв – видлы тӧдмавны.

Лымныв: Ме дась – бӧр ассьым челядьӧс бергӧда.



(Ёма сеталӧ некымын мортыслы чери нимъяс – сир, сын, кельчи, ёкыш, мык,
гурина, налим, сьӧмга. Лымныв тӧдмалӧ налысь гуся нимъяссӧ да бӧр челядьсӧ
мездӧ.)

Ё.: Уф, мудзи.
Л.: Но кыдзи, челядь, поланныд он-ӧ Ёмасьыд? Абу ӧд лёк сійӧ? Сетам сылы

шоколадтӧ? Сідзкӧ, корам Кӧдзыд пӧльтӧ, медым ваяс козинъястӧ. Вай корамӧй
ӧтвылысь: Кӧдзыд пӧль! Кӧдзыд пӧль!

КП.: Ау! Ау-у-у!
Л.: Кыланныд, тайӧ Кӧдзыд пӧльлӧн гӧлӧсыс! Вай ӧтлан горӧдам: «Кӧдзыд

пӧль, ми тэнӧс виччысям»
(Горӧдӧны. Пырӧ Кӧдзыд пӧль)

КП.: Видза оланныд, челядь! Дыр ковмис тіянлы талун менӧ виччысьны.
Л.: Чолӧм, Кӧдзыд пӧль! Дыр виччысим. Весиг асьным коз пу сувтӧдім да

мичмӧдім.
Ё.: Кӧдзыд пӧль! Вай меным «Алёнка» шоколад, ме ӧд коз путӧ сеті – со

видзӧдлы.
КП.: Кутшӧм мича! Молодечьяс!

КП.: Вот талун ті менӧ и шензьӧдінныд, кутшӧм мичаа сьыланныд, кутшӧм
збодера йӧктанныд, а кымын мича кывбур ті тӧданныд! Молодечьяс! Лымныв,
колӧ ставлы козин сетны, вай отсышт меным.

(Сеталӧны козинъяс.)


